
 ВОВЕД:
Во изминативе дваесет и пет години, светот преку скандалозни примери се запозна злоупотребите на корумпираните политички експонирани личности,  за начинот на кој тие ги  злоупотребуваат државните пари,  изнудуваат и прифаќаат мито, ги користат домашните и меѓународните финансиски системи за да ги исперат овие средства.

Не ја знаеме сумата на јавни средства, украдени или изнудени, од страна на носители на високи јавни функции –зборуваме за голема корупција – а која најчесто се „перат“ преку финансиски институции, пред се  банки.  Обидите да се процени сумата на пари која е испрана се неуспешни, поради фактот дека станува збор за  скриен криминал, за кој не постојат прецизни  статистики. Истовремено, неофицијалните информации за кривичните дела за корупција и грабежи   даваат идеја за големината на проблемот. Светската банка проценува дека годишно повеќе од 1 трилион $ се плаќаат за грабежи. 
 Приносите од корупција, во земјите во развој, изнесуваат од 20 билиони – 40 билиони $ годишно – еднакво  на годишниот БДП на 12 најсиромашни земји, каде живеат повеќе од 240 милиони луѓе. 
   
Големата корупција, крадењето на средства, и меѓународниот прилив на украдени и перени пари имаат лошо влијание на развојот. Тие ја деградираат и поткопуваат довербата во јавните институции.  Тие го расипуваат и дестабилизираат финансискиот систем и негативно влијаат на довербата.  Ја оштетуваат климата за инвестирање и можностите за макроекономска стабилност во земјата.  Ова придонесува за одлив на капиталот надвор од земјата, ги спречува порастот и напорите за намалување на сиромаштијата. Придонесува за зголемување на нееднаквоста по сите основи. Овие штети се долготрајни и  посериозни кога  корумпираниот режим подолго време е на власт. 
  Во сите законодавства, политичката волја на највисока ниво е многу важна во борбата против корупцијата. 

Начините  на кои корумпираните политичко експонирани лица ги перат нивни пари стекнати по криминален пат се повторуваат и унапредуваат. На почетокот, претседателите на држави  и  носителите на високи јавни функции отвораа свои сметки во странство или пак сметките ги отвораа на име на свои роднини. Моменталните техники и понатаму вклучуваат злоупотреба на банкарските сектор, но исто така и: купување на недвижност, набавка и изнесување во странство на скапоцени камења, злато, уметнички слики и слично; пренесување на пари и хартии од вредност меѓу границите. 
 Блиските роднини и правните лица често се користат.  Всушност, во најголем дел од методите за перење пари вклучуваат финансиски институции,  особено банки.
ПРЕПОРАКА 1
	ПРИМЕНА НА МЕРКИ НА ЗАСИЛЕНА АНАЛИЗА НА СИТЕ ПОЛИТИЧКО ЕКСПОНИРАНИ ЛИЧНОСТИ (ДОМАШНИ И СТРАНСКИ)

Законите не треба да прават разлика помеѓу домашни и странски политички експонирани личности. Стандардите усвоени од страна на FATF и  од другите релевантни регионални организации треба да бараат слична мерки на засилена анализа  за  странските и  домашни политичко експонирани личности.


Разликата помеѓу странските и домашните политичко експонирани личности која ја прават  стандарди,  дозволува  домашните носители на јавни функции, нивните семејства и блиски соработници да не бидат опфатени со обврските за спроведување засилена анализа. За направената разлика не може да се даде оправдано објаснување. Сите политичко експонирани личности имаат можност да ја злоупотребат својата положба за сопствени цели; а оваа разлика пропушта една многу важна ризична област. Голем број на меѓународни банки, иако не е предвидено со закон или регулатива,  применуваат мерки на засилена анализа на  домашни и  странски политички експонирани личности. Се смета дека малите банки располагаат со значајни  информации за домашните политичко експонирани личности.
ПРЕПОРАКА 2 
	БАРАЊЕ ИЗЈАВА  ЗА КРАЕН КОРИСНИК

При отворање на сметка, банките треба да побараат клиентите  дадат  пишана изјава  за идентитетот на крајниот корисник на деловниот однос или трансакцијата,  како прв  чекор при исполнување на барањата за спроведување на мерки за анализа на клиентот


Проблемот со кој се соочуваат банките, регулаторите и агенцијата за спроведување на закон е идентификувањето на правни лица, основани со цел да се скрие идентитетот на физичките лица-  краен корисник. Барањето за обезбедување на  писмена изјава за крајниот корисник претставува прв важен чекор во напорите на  банките да го идентификуваат и верификуваат идентитетот на крајниот корисник. Ова не е ниту единствен, ниту пак доволен чекор, банките мораат да преземат дополнителни мерки да го идентификуваат идентитетот на клиентот и да ја верификуваат неговата изјава.  Давањето на лажна изјава треба да е кривично санкционирано. Додека криминалците тешко може да бидат исплашени, посредниците, членовите на семејствата  и блиските соработници, не би давале неточни податоци кога се соочуваат со кривична одговорност за давање на лажни изјави. Потпишаната изјава може да биде искористена како доказ во кривична постапка, како основа за граѓанска парница, како причина за затворање на сметка, исто така и во постапки за замрзнување и конфискување.

ПРЕПОРАКА 3         
	БАРАЊЕ НА УВИД НА ОБРЗАЦИТЕ ЗА ПРИЈАВУВАЊЕ НА ИМОТ И ПРИХОДИ

Политички експонираните личности  треба да обезбедат ажурирана копија од формулар за пријавен имот и приходи. Ако клиентот одбие, банката треба да ги утврди причините и врз основа на проценка на ризикот, да утврди  дали да продолжи со деловниот однос.


Повеќе од 110  земји од светот бараат носителите на јавните функции  да пополнат формулари пријавување на имот и приходи. Најголемиот број од банките не ги користат овие формулари, туку, за да ги обезбедат овие податоци, од клиентите бараат информации за време на отворање на сметката.  Формуларот дава важна “слика на состојбата” која  банката може да ја користи за споредба  на информациите  дадени од страна на клиентот или на активностите на сметката. Во случаи кога клиентот одбие да достави фотокопија од формуларот или да одбие истиот да го пополни, банката треба да праша за причината за одбивање и да одлучи, врз основа на проценка на ризикот, дали да отвори сметка или да продолжи со односот. Верификувањето на податоците во формуларот го вршат надлежните органи, поради тоа банките треба да бидат внимателни со информациите кои ги обезбедуваат, а кои влијаат при правењето на профил на клиентот.
ПРЕПОРАКА 4

	ПЕРИОДИЧЕН ПРЕГЛЕД НА КЛИЕНТИТЕ -ПОЛИТИЧКИ ЕКСПОНИРАНИ ЛИЧНОСТИ

Политички експонираните личности најмалку еднаш годишно,  треба да бидат предмет на преглед од страна на високиот менаџмент или комитет во кој членува еден претставник од високиот менаџмент,  врз основа на пристапот на ризик, и резултатите од прегледот да бидат документирани.


Во текот на  деловниот однос со политички експонираната личност, процедурите за постојано следење може да доведат до промена на профилот и активностите кои се преземаат. Политичко експонираните личности може да бидат назначени или избрани на повисока позиција, да бидат вклучени во судски спорови или пак трансакциите кои ги прават да отстапуваат од вообичаената форма. Разгледувајќи ги одделно, овие активностите, трансакциите или промената на профилот може да не бидат доволни за подигање на “црвено знаме”. Кога информациите ќе се соберат, целокупната слика може да го зголеми ризикот или сомневањата за корумпирани активности. Спроведување на периодична проверка  на политичко експонираните лица, според проценка на  ризикот, најмалку еднаш годишно, помага да се надминат проблемите кога одлуките се донесуваат трансакција по трансакција, односно активност по активност.  Практиката која е карактеристична за повеќето банки, се состои од сеопфатна слика за секој клиент кој е политичко експонирана личност. Овие клиенти се анализираат и разгледуваат од страна на висок менаџмент или комитет во кој членува барем еден менаџер од повисок ранг. Со ова се зголемува надзорот врз политичко експонираните личности.  Лицето или комитетот потоа донесува одлука за прекин или продолжување на деловниот однос.
ПРЕПОРАКА 5

	ДА СЕ ИЗБЕГНЕ ОГРАНИЧУВАЊЕ НА ВРЕМЕТО ДО КОГА ПОЛИТИЧКИ ЕКСПОНИРАНАТА ЛИЧНОСТ СЕ СМЕТА ЗА ПОЛИТИЧКИ ЕКСПОНИРАНА ЛИЧНОСТ
Кога на лицето му завршува мандатот на високата јавна функција, земјите не треба да дадат временски  ограничувања  за времето до кога лицето, членовите на семејството и блиските соработници се сметаат за политичко експонирани лица.


Повеќе географски, културни и политички фактори го одредуваат времетраењето  на надлежностите и влијанието на носителите на јавни функции, членови на семејството и блиски соработници. Во многу случаи,  влијанието на високите јавни функционери  трае со години, па дури и со декади и корумпираните пари не стануваат легитимни по одреден период. Наместо ограничување на времето, банките треба постојано да го разгледуваат статусот на политички експонираните лица од случај-до-случај врз основа на проценка на ризикот. Ако ризикот е низок, банките по внимателно разгледување и со одобрение од високиот менаџмент може да извршат  декласификација на односот со политички експонираната личност.
НАЈДОБРИ ПРАКТИКИ
Колку долго се смета дека една политичко експонирана личност е политичко експонирана личност?

1. Одлуката ја донесува Комитет за политички експонирани личности. Овој комитет редовно се состанува за да дискутира дали клиентите кои се политичко експонирани личности и по напуштање на функцијата  претставуваат ризична категорија за перење пари.  Комитетот донесува едногласни одлуки.
Кој да се провери и кога да се провери?

2. Некои банки водат редовна евиденција, дневна или неделна,  на податоци  за своите клиенти кои се политичко експонирани личности. Оваа практика  покажува дека банката ги идентификува клиентите кои добиле статус на политичко експонирани личности.  Откако клиентите се идентификувани , тие потоа се разгледуваат од високиот менаџмент, и се ставаат на листата на политичко експонирани личности.
Како да се изврши проверката?

3. Ако земјата објави листа со имиња на носители на јавни функции кои имаат обврска за  пополнување на формулар за имот или приходи (самиот формулар не мора да биде објавен),  банките може да ја користат оваа информација како алатка за да видат дали клиентот е политички експонирана личност.
 Комерцијални и домашни бази на податоци

4. Регулаторните органи го следат исполнувањето на обврските кон политички експонираните личности,  вклучувајќи преглед на параметрите за пребарување во базата за податоци, алгоритми кои се користени за рутински и тековни набљудувања.

Идентификување и верификување на потеклото на имотот и приходите
5. Банките поставуваат упатства за потеклото  на имотот и приходите кои вклучуваат барања за верификација и проширување на истата во случај кога постои сомневање.

Одобрение од страна на високиот менаџмент за политички експонираните личности

6. Одлуката на високиот менаџмент да го прифати или продолжи  односот со политичко експонираната личност е документирана, со јасно претставување на одговорностите и надлежностите. Одобрувањето или одбивањето од страна на различни високи менаџери е писмено документирано.

Зголемено  тековно  набљудување

7. При вести за инволвираност во скандали  на високи јавни личности кои се клиенти на други банки,  банката треба да им даде на своите вработени посебни индикатори  “црвено знаме”  за политичко експонирани личности.
8. Основање на комитет за политичко експонирани личности

Регулаторни органи

9. Регулаторниот орган врши систематски преглед на системите и контролите поврзани со политички експонираните лица на банките. Извештајот со резултатите е достапен за јавноста, со посебно упатство и регулаторна рамка за политичко експонираните личности, области кои треба да се подобрат како и добри практики од минатото. 
10. Регулаторниот орган  ги информира банките во забелешката на упатството дека  во случај на зголемени ризици, банката треба да очекува зголемено ниво на преглед од страна на испитувачите за да се потврди дека банката има соодветен систем за следење  и управување со ризиците.

Национална соработка

11. Соработка со приватниот сектор и други органи е неопходна за имплементација на мерките насочени кон политички експонираните личности.
Тренинг и Извори

12. Банката треба да подготви и користи кратка видео презентација за прашањето  “Зошто набљудување на политички експонираните личности”. Видеото овозможува преглед за деструктивните ефекти на корупцијата низ светот.
13. ФИУ,  заедно со обвинителите и агенциите за спроведување на закон, даваат специјална обука за третирање на политичко експонираните личности како дел од општата  AML програма на земјата. Обуката вклучува  општа основа која корумпираните политичко експонирани личности ги разгледува во поширок контекст, објаснувајќи ја рационалноста и потребата за внатрешни политики . Тоа вклучува преглед на политичко експонираните личности со “црвено знаме”, вклучувајќи идентификација на блиски соработници.         
� The World Bank, “The Costs of Corruption,” (April 8, 2004) quoting Daniel Kaufmann, Director for Governance, World Bank Institute. Link available at http://go.worldbank.org/LJA29GHA80.


� UNODC and The World Bank, “Stolen Asset Recovery (StAR) Initiative: Challenges, Opportunities, and Action Plan” (World Bank, Washington, DC, 2007), p. 9.


� UNODC and The World Bank, “Stolen Asset Recovery (StAR) Initiative: Challenges, Opportunities,


and Action Plan” (World Bank, Washington, DC, 2007), p. 9.


� Money laundering is not confi ned to the fi nancial services sector. The FATF 40+9 Recommendations


apply to other sectors, referred to as designated non-fi nancial businesses and professions


(DNFBPs).





